
comme se fosse stato n‘autro Arfeo, lloco te
vediette da chà zompare no leparo, da llà
sbelanzare no craprio, da sta banna verzoliare
no passaro recanato, e dall’autra arragliare
n’aseno primmarulo, che pareva iusto 
no cardillo mmezzato ngaiola, ma nchisto
miezo sento da certe vallune, che gualiava
na voce, io me crediette, che fosse Cecca
mia, che aguastata dereto quarche sepala
me facesse li gatte felippe, et subbeto me
nce abbiaie pede catapede, ma non nce ashiaie
nisciuno, ca chella era echo, repeteva
le parole meie, comme fanno li scholarielle
quanno repeteno allo mastro l’Ardo Manunto,
perzò vedennome dellegiato me venne
tanta collera, che chiù de quinnece vote
voze saglire ncoppa no cieuzo, e fare na capotommola
e semmozzare dinto no pantano
o allo manco scannarozzaremo co no spruoccolo
appontuto pocca no me ashiava na ferrecchia
pe squartariareme, all’utemo non volenno
chiù campare à sto munno, co na grastolla,
che ashiaie pe terra scriviette ncoppa
la scorza de no cierro cheste parole.



No core gnenetato de cestunia

Non se curaie ca chianze a pescericolo,

Ma se mostraie chiù tosta de n’ancunia,

Se be me vidde puosto à gran pericolo,

Io no la voze ammatontare à punia,

Ma me chiavaie no spruocco a lo vellicolo

O tu che passe à pena de na scoppola

Fa leverentia, e cacciate la coppola.




A pena

